
Qizilo‘ngachdagi ilk operatsiyalar XIX asrning oxirlariga to‘g‘ri kelib, Avstriyalik jarroh-
olim T. Bilrot ilk bor 1969 yili tajribada itlarda qgizilo‘ngach rezeksiyasini bajarib, muvaffaqiyatli
reanastomoz shakllantirilgan. Insonlarda bundan ikki yil o‘tgach, ilk bor qizilo‘ngach sirkulyar
rezeksiyasi bajarilgan [1, 8§, 20].

Ilk bor torakotomik aralashuvlar V.D. Dobromislov (1900) va F.Torek (1913) ishlarida qayd
etilgan. Ular bir-biridan mutlaqo istisno xolda, gizilo‘ngach o‘rta qismi o‘smasini 0‘ng tomonlama
torakotomik kesma orqali olishga muvaffaq bo‘lishgan. Qizilo‘ngach pastki qismlari rezeksiyasi va
turli a’zolar yordamida plastikasi murakkab operatsiyalardan xisoblangan. Bunga ko‘ks oralig‘i
soxasidagi qizilo‘ngach tashqi adventitsial gavati va qorin bo‘shlig‘i a’zolarini tashqaridan o‘rab
turuvchi seroz qavatlarining gistologik xususiyatlari sabab bo‘ladi [7]. Qizilo‘ngachni plastika
qilishda turli davrlarda turli a’zolardan foydalanilgan. Masalan: Roks (1906) va S.S. Yudinlar
ingichka ichakni, Royt, Kabane va Oreonn yo‘g‘on ichakni, Lyuis bo‘lsa, me’da yordamida plastika
qilishni tavsiya qilishgan va foydalanishgan [2, 13, 21].

XX asr oxirlariga kelib, kaminvaziv xirurgiyaning rivojlanishi natijasida torakoskopik
yondashuvlar diagnostika va kaminvaziv aralashuvlar magqsadida qo‘llanila boshladi. Jarrohlik
texnologiyalarining jadal rivojlanishi va yuqori aniqlikdagi tasvirlarni olish funksiyasiga ega
videotizimlarning paydo bo‘lishi tufayli torakoskopik jarrohlik imkoniyatlari sezilarli darajada oshdi.
Ochiq operatsiyalarga nisbatan bir qator afzalliklari tufayli torakoskopik jarrohlik turlari so‘nggi 20
yil ichida anchagina kengaydi va kundalik amaliyotga keng joriy etildi [4, 9].

Uzoq vaqt davomida qizilo‘ngachda bajariladigan operatsiyalar yuqori travmatikligi va juda
yuqori darajadagi asoratlarga olib kelishi sababli kam o‘tkazilar edi. Qizilo‘ngach saraton kasalligi
uchun jarrohlik amaliyoti nafagat o‘simta bilan qizilo‘ngachni, balki atrofdagi limfa tugunlari va nerv
chigallari bo‘lgan katta miqdordagi mediastinal to‘qimalarni ham olib tashlashni o°z ichiga olib, bu
bemor hayoti uchun mugqarrar ravishda sezilarli darajada katta xafv bo‘ladi [3, 15, 23].

Afsuski, qizilo‘ngach saratonini aniqlash kechikishi sababli, umumiy bemorlar sonining faqat
uchdan bir qgismiga radikal jarrohlik amaliyotini bajarish mumkin. Chunki kasallikning I-III

bosqichlaridagi bemorlarni davolash ko‘proq samarali bo‘lib, bu ko‘pincha kimyoterapiya yoki nur
terapiyasi bilan birgalikda kompleks davolash natijasi hisobiga to‘g‘ri keladi [19].

Ko‘pgina tadqiqotlarga ko‘ra [5, 16], o‘tgan asrning 40-yillarida qizilo‘ngach rezeksiyasidan
keyin o‘lim darajasi taxminan 70-72% ni tashkil etgan bo‘lsa, 1980-yillarda torakotomik va
kaminvaziv jarrohlikning rivojlanishi natijasida bu ko‘rsatgich 13% ga kamaydi, 1990-yillar oxiriga
kelib, 8%ga yaqinlashdi [3]. Shuni aytish kerakki, hozirgi vaqtda gizilo‘ngach jarrohligi bo‘yicha
katta tajribaga ega markazlarda bu ko‘rsatkich 6% dan oshmaydi [12].

Qizilo‘ngach ko‘krak gismida bajariladigan operatsiyalar 3 ta asosiy turga bo‘linadi:

. intraplevral anastomoz bilan qizilo‘ngachning transtorakal subtotal rezeksiyasi (Ivor
Lyuis tipidagi operatsiya),

. qizilo‘'ngach transtorakal rezeksiyasi va bo‘yin qismida anastomoz shakllantirish
(MsKeown tipidagi operatsiya)

. qizilo‘ngachning transxiatal rezeksiyasi yoki ekstirpatsiyasi [6, 14, 22].

Ba’zi manbalarga ko‘ra [5, 16], o‘tgan asrning 40-yillarida qizilo‘ngach rezeksiyasidan keyin
o‘lim darajasi taxminan 70-72% ni tashkil etgan bo‘lsa, 1980-yillarda torakotomik va kaminvaziv
jarrohlikning rivojlanishi natijasida bu ko‘rsatgich 13% ga kamaydi, 1990-yillar oxiriga kelib, 8%ga
yaqinlashdi [3]. Shuni aytish kerakki, hozirgi vaqtda qizilo‘ngach jarrohligi bo‘yicha katta tajribaga
ega markazlarda bu ko‘rsatkich 6% dan oshmaydi [12].

Luketich J.D. va uning xamkasblarining bergan ma’lumotlariga ko‘ra, 2003 yilda ular 222 ta
muvaffaqiyatli torakolaparoskopik operatsiyalarni bajarilgan. Qizilo‘ngachni kaminvaziv rezeksiya
qilish texnologiyasini ishlab chiqish va kengaytirish natijasida 2012 yilga kelib, uning Pitsburg
universitetidagi klinikasida 1000 dan ortiq muvaffaqiyatli operatsiyalar o‘tkazilgan [9, 17].

R.J. Verhage va hammualliflarining [23] olib borgan metaanaliz tahlillariga ko‘ra, ochiq
usuldagi standart ezofagoektomiya va kaminvaziv operatsiyalarning qiyosiy tahlili natijasida
kaminvaziv jarrohlik usullarini qo‘llash natijasida intraoperatsion qon ketishlar va bemorlarning
operatsiyadan keyingi davrda statsionardagi yotish muddati ikki barobarga kamaygan. Shuningdek,
bunday bemorllarda o‘pka asoratlari 22,9% dan 15,1%ga tushganligi aniglangan.

P.S. Rajan va hammualliflarining bergan ma’lumotlariga ko‘ra [18], ular 463 nafar bemorda
kaminvaziv qizilo‘ngach rezeksiyasini amalga oshirishgan bo‘lib, ularda operatsiyadan keyingi
asoratlar 16% holatlarda kuzatilgan bo‘lsa, operatsiyadan keyingi o‘lim ko‘rsatgichi 0,9%ni tashkil
qilgan.

Onkologik kasalliklardan tashqari qizilo‘ngach anastomozlari a’zoning tug’ma atreziyalarida
ham asosiy davo usullaridan xisoblanadi. Dastlabki, torakoskopik usulda qizilo‘ngach atreziyasida
anastomozni shakllantirish 1999 yili T. Lobe va S. Rothenberg tomonidan amalga oshirilgan. Bunda
qizilo‘'ngach atreziyasi “toza” (oqmasiz) holatda bo‘lgan. Bunday operatsiyalar asosan tug‘ma
patologiyalar bo‘lganligi sababli, yosh bolalarda o‘tkazilgan. Keyinchalik, bunday operatsiyalarning
samarasi yuqoriligi sababli, juda keng tarqalishga erishildi [20].

A.S.Berger va boshqalar [11] tomonidan o‘tkazilgan tadqiqotlarda qizilo‘ngachning
kaminvaziv rezeksiyasining onkologik natijalari ochiq usulda bajarilgan operatsiyalarga nisbatan
ustunligi isbotlangan. Kaminvaziv guruhda limfadisseksiya qilingan tugunlarining o‘rtacha soni
boshqalarga qaraganda ko‘proq bo‘lib, bunday natijalar T. Fabian [16] tadqiqotlarida ham aks etgan.

Bugungi kunda kaminvaziv jarrohlik haqida fikr yuritilganda, robot-xirurgik operatsiyalariga
to‘xtalib o‘tmaslik mumkin emas. Dastlab, 2004 yilda Kemp Kernstine va uning hamkasblari
DaVinchi robot tizimidan foydalangan holda birinchi torakoskopik qizilo‘ngach rezeksiyasini amalga
oshirishgan [17, 19].

Bunday kompleks uskunalarning ijobiy tomonlari ko‘p bo‘lib, ularning asosiy kamchiliklariga
- operatsiyaga sarflanadigan materiallarning yuqori narxi, operatsiyaning uzoq davom etishi va
operatsiya qiluvchi jarroh hamda bemor o‘rtasidagi teskari aloqa yo‘qligini keltirish mumkin.
Ko‘pgina olimlarning fikrlariga ko‘ra, agarda torakoskopik vizualizatsiyaning imkoniyatlari 3D va
4K-vizualizatsiyaga ega bo‘lsa, robot-xirurgiyaning imkoniyatlarini torkoskopik amaliyotlarda ham
amalga oshirsa bo‘ladi [10, 17].

Xulosa o‘rnida shuni ta’kidlash lozimki, zamonaviy tibbiyotda laparoskopik va torakoskopik
texnologiyalarning, usullarning ko‘plab ishlab chiqilganligiga qaramasdan, qizilo‘ngach o‘rta va
pastki qismlari saratonida bajariladigan operatsiyalarning bosqichlari ochiq usulda bajariladigan
operatsiyalardan farq qilmaydi.

